
FEDERALNO 
MINISTARSTVO 

OKOLIŠA I TURIZMA 

 

TURIZAM U BIH VIĐEN OČIMA MLADIH 



7/2/2014 

FEDERALNO 
MINISTARSTVO 

OKOLIŠA I TURIZMA 

 

TURIZAM U BIH VIĐEN OČIMA MLADIH 

O CENTRU ZA KULTURU DIJALOGA 

 

Debatni program BiH je osnovan 1997. godine i implementirao 

se u sklopu Fonda Otvoreno Društvo – SOROS BiH, kao 

nevladin, nepartijski i neprofitan program sa srednjoškolskim 

učenicima i profesorima iz svih dijelova BiH kao učesnicima. 

Ujedno je i jedan od najmlađih u mreži debatnih programa iz 

cijelog svijeta i član Svjetske debatne obrazovne asocijacije 

(IDEA). Od januara 2005. godine Debatni program prerastao je 

u Centar za kulturu dijaloga, nevladinu organizaciju, a time su 

ciljevi i misija Centra prošireni. Od 2010. godine CKD je i član 

Svjetske debatne organizacije za „World School“ debatni 

format (WSDC), NVO vijeća, Mreže pravde BiH. Od 2011. 

godine CKD je član i WIFI (World Intercultural Facility for 

Innovation), potpisao je „Sporazum o saradnji Vlade Kantona 

Sarajevo i nevladinog sektora u Kantonu Sarajevo“i 

"Sporazum između Grada Sarajeva i organizacija civilnog 

društva Grada Sarajeva”. U januaru 2014. godine Centar za 

kulturu dijaloga je sa Centrom za društvena istraživanja 

Internacionalnog Burch Univerziteta potpisao Sporazum o 

suradnji  čime je otvorena suradnja u aspektu organizacije 

naučnih i stručnih skupova, priprema i realizacija zajedničkih 

naučno-istraživačkih projekata, zajedničko učešće u 

regionalnim i evropskim projektima, te drugi oblici suradnje od 

zajedničkog interesa. CKD, kroz 16-godišnju praksu, misiju i 

ciljeve ostvaruje neprekidnu suradnju sa, prije svih, mladim 

ljudima, jer BiH može postati istinsko demokratsko društvo 

samo ukoliko mladi ljudi dobiju priliku da usavrše svoje 

vještine, prevaziđu društveno nametnute prepreke, predrasude 

i uspostave komunikaciju sa vršnjacima iz cijeloga svijeta. 

O PROJEKTU 
 

Projekt „Populariziranje turizma među mladima” je 

osmišljen kao aktivnost u kojoj mladi (srednjoškolci) 

debatiraju o turističkim atrakcijama, kulturnim i 

povijesnim spomenicima i prirodnim resursima BiH, 

tokom kojih prave promotivni materijal koji na kraju 

trebaju dostaviti turističkim zajednicama u svojim 

lokalnim sredinama za dalju distribuciju. Ova 

kreativna rješenja mladih ljudi treba da animiraju 

njihove vršnjake iz drugih krajeva BiH da posjete 

njihove sredine, što se posebno odnosi na ruralne, 

još nedovoljno promovirane, turističke potencijale. 
 

Zbog nebrige društva i lošeg imovinskog stanja mladi 

nisu posjećivali kako urbane, tako ni ruralne 

znamenitosti iz drugih dijelova države. Srednjoškolci, 

ali sve više i osnovnoškolci posjećuju znamenitosti 

okolnih zemalja više nego znamenitosti glavnog, ali i 

drugih gradova BiH. Osjećaj privrženosti i pripadnosti 

nekom geopolitičkom području može biti proizveden 

samo ukoliko se to područje upozna i ukoliko se 

potaknu mladi ljudi za ponovni dolazak.  
 

Dakle, srednjoškolci iz Banja Luke, Breze, Brčkog, 

Čelića, Gračanice,  Ilijaša, Istočnog Sarajeva, Kaknja, 

Kladnja, Konjica, Mostara, Pala, Prijedora, 

Sarajeva,Srebrenika, Srpca,Tešnja, Tuzle, Usore, 

Zenice i Zvornika su promovirali svoju domovinu, 

pisali i debatirali o njoj, a vi, dragi čitatelji, dodajte 

sve što mislite da će uljepšati ove stranice. 

Srednjoškolci iz cijele BiH mogu za svoju domovinu i 

promoviranje njenog turizma učiniti mnogo više nego 

svi ambasadori turizma zajedno. Oni su mladi, puni 

elana i ideja, ali nerijetko te ideje ostanu zaključane u 

njima. Njihove ideje ostanu u policama dnevnika koje 

nose svu težinu ocjena. Centar za kulturu dijaloga 

kroz mrežu debatnih klubova u cijeloj BiH nastoji 

otključati njihovu inventivnost i prezentirati ju 

najširem auditorijumu. Nekada su to teme koje se 

odnose na nastavne cjeline, nekada na društveni ili 

politički život, ljudska prava i toleranciju, nasilje i 

brojne druge. Listovi pred vama, svjedoci su, puni 

boje i ideja, kako mlad čovjek može da oslika svoju 

domovinu. U zemlji u kojoj je sve srušeno i spaljeno u 

ratu, ali u kojoj ni mir nije donio mnoge promjene, 

riječi mlade Banjalučanke koja je u Mostaru 2014. 

godine opisivala džamiju Ferhadija, njeno rušenje, 

nestajanje i ponovno nastajanje i život su riječi koje 

može izgovoriti samo neko ko voli. „Mi mladi moramo 

njegovati vrijednosti između sebe. Ne smijemo 

dozvoliti neljudima da nas pobijede. Pobijedimo mi 

svu mržnju i nepovjerenje.” Eto jedna djevojka je, u 

svega nekoliko minuta dugom govoru, izgradila 

najljepšu turističku destinaciju u BiH. Zove se 

„pomirenje i ljubav”. 

Tako malo treba ovoj srcolikoj zemlji da postane 

topla, ljubavlju okupana i pažena. Paziti svaki kutak 

svoje domovine znači poštovati sve njene građane 

bez obzira kojem narodu pripadaju.  

Važnije od toga je moći voljeti sve one koji ne misle 

kao mi, koji se boje nas, ali kojih se baš zbog toga, i 

mi često bojimo. Kada mladić iz Prijedora promovira 

Mostar, Srebreničanke promoviraju Trebinje, debatant 

Behram-begove medrese iz Tuzle Jahorinu, Vodopad 

Skakavac–Helena iz Srpca, Muzej Ive Andrića, 

srednjoškolci iz Zvornika, Srednjoškolci Katoličkog 

školskog centra iz Banja Luke Zemaljski muzej u 

Sarajevu, i još mnogi drugi, onda dobijete najbolji 

mogući vodič kroz jednu zemlju. Mladost BiH to 

može, ali i mi moramo moći dati im šansu da budu 

svoji, različiti, da se poštuju i uvažavaju u 

različitostima, da to bude njihova ljepota, a ne breme i 

razlog za mržnju. 

Debata i CKD spajaju, otvaraju zaključana vrata i 

grade mostove među mladima. Jedan od njih je pred 

vama dragi čitatelji. 

Mostar – Stari Most Jajce – Plivska jezera 

Doboj – Tvrđava Gradina 

Međugorje – Etno selo 

Tuzla – Panonska jezera 

Visoko – bosanske piramide 

Debatantica 

Violeta Vuletić za 

Banja Luku kaže 

da ima mnogo 

divnih 

građevina, 

zelenila i 

domaće hrane i 

da turisti 

obavezno 

moraju prošetati 

Gospodskom 

ulicom. 

Mladi 

slobodno 

vrijeme 

provode 

pokraj rijeke 

Vrbas i kažu 

da je tamo 

najljepše jer je 

vjetar uvijek 

prijatan, 

društvo dobro 

kao i muzika, 

hrana i piće. 

Zaštitni znak 

Čelića su 

JAGODE.  

Savjet za turiste: 

u Čeliću se ne 

možete izgubiti 

zato što se sve 

važne zgrade 

nalaze u jednoj 

ulici, a tu su i 

ljubazni 

stanovnici koji će 

svakom putniku 

namjerniku rado 

pomoći da se 

snađe.  

Belkisa 

Mujanović 

čitateljima 

brošure 

Gračanicu 

predstavlja kao 

jednu od 

najstarijih općina 

u BIH  u kojoj 

obavezno morate 

posjetiti Sahat 

kulu. 

Obavezno 

posjetite i 

džamiju koja 

se nalazi 

blizu 

Gračanice, a 

koja je 

karakteristič

na po tome 

što nema 

minaret. 

Adnan Avdagić 

čitateljima brošure 

predlaže obilazak 

Bijambarskih 

pećina, i uživanje 

u domaćim 

kolačima u 

slastičarnama 

„Bosna” i 

„Zambak” 

Za Dalilu Avdibegović, 
Kladanj je jedna od 

najljepših općina 
Tuzlanskog kantona, i 
savjetuje turistima da 

spakuju i toplu odjeću jer 
je vrijeme vrlo 

promjenjivo. Iz Kladnja 
obavezno morate ponijeti: 

bocu „muške vode”, 
ljekovito bilje i drveni 

eksponat.  

Ovo je grad koji drži 

široko otvorena vrata 

za turiste, spreman da 

pokaže svoje 

znamenitosti i otkrije 

tajne. Posjetiocima se 

savjetuje da posjete 

Čaršiju i Vijećnicu. Iz 

Sarajeva nemojte otići 

prije nego što probate 

ćevape – savjetuje 

Adalisa Tabaković 

posjetiteljima.  

Bilo da želite vidjeti 

kulturno-historijske 

spomenike, kupiti  

zanimljivi suvenir, ili 

uživati u domaćoj hrani 

– Baščaršija je pravo 

mjesto za vas.  

Helena Brkanlić je 

predstavila Srbac i 

poručila turistima da 

posjete Bardaču, 

rijedak svjetski 

rezervat ptica. Prije 

odlaska iz grada 

nemojte zaboraviti 

kupiti ručno rađenu 

narodnu nošnju! 

Samo  5 kilometara istočno od 

centra grada Srebrenika, nalazi 

se Stari grad Srebrenik - Tvrđava 

Gradina,  koji se prvi put spominje 

1333. godine u povelji Bana 

Stjepana II Kotromanića. U to 

vrijeme Srebrenik je bio 

prijestolnica srednjovjekovne 

Bosne kojom su vladali 
Kotromanići. Danas je Stari grad 

Srebrenik - Tvrđava Gradina, 

zvanično, nacionalni spomenik 

Bosne i Hercegovine i svojevrsna 

atrakcija, koja bi trebala  imati 

svoje mjesto na  svim turističkim 

kartama. 

Stari grad Srebrenik - Tvrđava 

Gradina, jedna je od najbolje 

očuvanih srednjovjekovnih 

gradova, sa posebno lijepim 

prirodnim okruženjem i 

dominantnim položajem. 

Ukoliko ste 

zaljubljenik u šah, 

svoje umijeće 

možete okušati sa 

nekim od građana 

Srebrenika koji 

skoro pa 

svakodnevno, 

igraju šah ispred 

Doma kulture.  

Ismail Ćidić 

turistima 

preporučuje da 

posjete 

Čaršijsku 

česmu i 

Panonska 

jezera, i da 

nikako ne smiju 

zaobići 

Narodno 

pozorište.    

U Tuzli je rođeno 

mnogo poznatih 

bh. ličnosti. 

Jedna od 

najpoznatijih je 

pisac Meša 

Selimović. Tuzla 

je jedinstvena po 

tome što se u 

njoj nalaze 

jedina slana 

jezera u Evropi! 

Turisti nikako ne 
smiju zaobići 

stećke i muzej u 
Župnoj crkvi, a 

veseli i 
gostoljubivi 

stanovnici će im 
pomoći da se 

osjećaju kao kod 
kuće. 

Ana Bilkić za Usoru kaže da je 

malo mjesto sa mnogo prirodnih 

bogatstava, i sa dobrom dušom 

čiji su stanovnici su gostoljubivi i 

rado prihvaćaju druge i drugačije 

Atmosferu sa Bilinog 
polja kada nogometnu 

utakmicu igra 
reprezentacija BiH nije 

moguće dočarati 
riječima, niti nacrtati, 
pa je Melita postavila 

fotografiju 
Na odlasku, nikako 
nemojte zaboraviti 

kupiti kifle „kod 
Salčina” za put – 

savjetuje Melita Spahić. 

Turistima se 
savjetuje da 

posjete Stadion 
Bilino Polje, kao i 

da obavezno 
prošetaju 

obalom rijeke 
Bosne. 

Mladi ljudi iz cijele Bosne i Hercegovine su 
tijekom trajanja Projekta, istraživali, 
debatirali, surađivali jedni sa drugima i učili o 
drugim lokalnim zajednicama. Rezultat 
njihovih aktivnosti su prezentacije, afiše, 
čak i torte uz pomoć kojih su pokušali 
javnosti dočarati raznolikosti koje ima Bosna i 
Hercegovina. Koliko su uspjeli u tome, 
prosudite sami, ali mislimo da BiH sa ovim 
mladim osobama ima svijetlu budućnost! 

 Naučnici koji su 

koristili izvorni materijal 

osmanskih arhiva već u 

četvrtoj deceniji 

dvadesetog stoljeća su 

tvrdili da je Stari most u 

Mostaru sagrađen u 

vrijeme sultana 

Sulejmana 

Zakonodavca 1566. 

godine i da je njegov 

arhitekt bio mimar 

Hajrudin. Koristeći 

dokumente iz Ahkam 

deftera koji se nalaze u 

Osmanskom državnom 

arhivu u Istanbulu, u 

ovom radu su dati 

detalji u vezi sa 

izgradnjom mosta te 

vremenom trajanja 

njegove izgradnje. 

Učenici su napravili 3D plakat 

Starog Mosta, i svoje znanje iz 

elektrotehnike primijenili za 

promociju turizma u BiH  

Most Mehmed-paše Sokolovića 

u Višegradu, 2007. godine je 

upisan na Listu svjetske baštine 

UNESCO-a na sjednici Komiteta 

za svjetsku baštinu UNESCO-a. 

Most u Višegradu je nastao kao 

zajedničko djelo dva genija – 

velikog vezira Osmanskog 

carstva Mehmed-paše 

Sokolovića i glavnog arhitekte 

Carstva Mimara Sinana. Kao 

veliki vezir, Mehmed-paša 1571. 

godine naređuje da se u 

njegovom rodnom Višegradu, 

na strateški veoma važnom 

mjestu na putu iz Istanbula za 

Bosnu (tzv. Carigradska džada) 

sagradi „most kojem ravna 

nema“. Radovi su trajali do 

1577. godine, a kao rezultat 

nastao je veleljepni most koji 

leži na devet velikih kamenih 

stubova. Dio mosta preko rijeke 

čini 11 lučnih otvora, od kojih je 

krajnji na desnoj obali oslonjen 

na dva podzida. 

Debatantica DK Gimnazije Banja Luka je na originalan način 

u opuštenoj atmosferi prezentirala Rimski most na Ilidži.  

Rimski most nalazi se na 

rijeci Bosni nedaleko od Ilidže na 

starom danas napuštenom putu, a 

odmah do magistrale koja vodi 

prema Blažuju. Rimski most je jedan 

od četiri stara kamena mosta na 

području Grada koji su još uvijek 

sačuvani. Ostala tri mosta su Šeher-

Ćehajina ćuprija, Latinska 

ćuprija i Kozija ćuprija. Most se 

može vidjeti ako se vozi 

magistralnom cestom od Blažuja 

prema Ilidži. Nalazi se odmah pored 

puta, s desne strane. 

Debatant Fejsal Mujkić je 

dao interesantnu  uvodnu 

riječ u kojoj je objasnio 

film u kojem je 

prezentirana tvrđava 

Kastel ističući da Banja 

Luka obiluje i drugim 

turističkim 

znamenitostima.   

Vrelo Bosne je izvor u centralnoj Bosni i Hercegovini. 

Izvor je rijeke Bosne, i jedan od najpoznatijih obilježja 

Bosne i Hercegovine. Vrelo Bosne se nalazi na 

periferiji Sarajeva, pored Ilidže. Jedno od 

najpoznatijih mjesta prirodne ljepote u regionu, koje 

je smješteno ispod olimpijske planine Igman. 

Učenici nisu direktno učestvovali u kreiranju 

promotivnog materijala, ali su bili aktivno uključeni 

u kreiranje prezentacije o Vrelu Bosne. 

Priroda je Jahorini podarila svu raskoš koju je imala: skijaške terene, 

brojne izvore i potoke, šume i mirisne livade, prekrasne predjele 

preko kojih vode planinarske staze... 

Jahorina je danas jedan od najpopularnijih zimskih sportsko-

rekreativnih centara na Balkanu, a ubrajaju je i u jednu od ljepših 

planina Evrope. Ne tako davno, Jahorina je bila pozornica zimskih 

Olimpijskih igara, koje su se 1984. godine održavale u Sarajevu. Na 

stazama ove olimpijske ljepotice takmičila su se tada najpoznatija 

skijaška imena. 

Jahorina je smještena u centralnom dijelu Bosne i Hercegovine i 

nalazi se u nizu dinarskih planina Čvrsnice, Prenja, Bjelašnice, 

Treskavice i Zelengore. Dužina masiva Jahorine iznosi 30 kilometra. 

Najviši vrh je Ogorjelica (1916 metara nadmorske visine). 

Zapise o hercegovačkim 

vinima nalazimo u srednjem 

vijeku, a prvi kontingent 

izvezen je preko Trsta u 

Evropu 1883. godine. O 

kvalitetu hercegovačkih vina 

svjedoče mnoge medalje koje 

su im dodjeljivane na 

međunarodnim izložbama 

vina. Prve zlatne medalje 

dodijeljene su 1898. i 1900. u 

Beču, 1901. u Parizu i 1903. u 

Londonu.  

Debatantica Helena Brkanlić iz Srpca je prezentirala 

vodopad Skakavac. Vodopad Skakavac se nalazi 12 km 

sjeverno od Sarajeva, iznad sela Nahorevo. To je jedan 

od najvećih i najljepših vodopada u BiH i predstavlja 

pravu turističku atrakciju. 

 

Vodopad je visok 98 metara i smješten je u pejzažu 

izuzetne ljepote. Iako nema veliki protok vode odlikuje 

se izuzetnom ljepotom, naročito zimi kada njegov slap 

okuje led oblikujući fantastične prizore. 

Učenici ove škole nisu bili u mogućnosti doputovati u 

Mostar ali su dostavljenom prezentacijom pokazali koliko 

je istraživanje bitno za bilo koju aktivnost 

 

 

Rodna kuća bosanskohercegovačkog nobelovca Ive 

Andrića nalazi se u Travniku, tačnije u mahali Zenjak na 

broju 9. Tokom više od jednog stoljeća stara kuća tipične 

bosanske arhitekture promijenila je nekoliko vlasnika. 

Početkom 70-ih godina dvadesetog vijeka, nakon 

dobivanja ove prestižne nagrade prepoznata je vrijednost 

kuće pa je pokrenuta inicijativa za otkup od tadašnjih 

vlasnika i njeno preuređenje u spomen-muzej. 

Milica Mijatović je bila 

predstavnica KŠC Banja Luka 

koja je prezentirala Zemaljski 

muzej u BiH. 

 

Zemaljski muzej Bosne i 

Hercegovine osnovan je 1888. 

godine i najstarija je moderna 

kulturna i naučna ustanova u 

Bosni i Hercegovini zapadnog 

tipa. Na njegovo osnivanje 

uticao je splet historijskih 

događanja. Samom osnivanju 

prethodio je dug period u 

kojem su brojni pojedinci ili 

grupe intelektualaca ukazivali 

na potrebe za jednom takvom 

ustanovom. Prva ideja o 

osnivanju muzeja javila se još 

1850. godine ali od ideje do 

realizacije protekle su skoro 4 

pune decenije, a u 

međuvremenu na prostoru 

Bosne i Hercegovine su se 

smijenile dvije carevine - 

Osmansku je zamijenila 

Austro - Ugarska carevina. 

Predstavnici škole nisu bili prisutni na treningu, ali su 

putem e-maila dostavili prezentaciju o turističkoj atrakciji...  

 

Legenda kaže da se sve odigralo na običnom seoskom prelu, gdje su se 

momci i djevojke raznim doskočicama zadirkivali, a jedna od zadaća 

dokazivanja hrabrosti bila je opklada ko će od momaka smoći hrabrosti 

te “ skoknuti “ do pećine i iz samog središta pećine sa izvora donijeti 

vrč studene vode. Kako niko od prisutnih momaka ne pokaza hrabrost 

za dati čin se javila jedna od djevojaka. Kako bi uvjerila prisutne da će 

uistinu izvršiti opkladu kao dokaz je ponijela vreteno , koje će zabiti 

neposredno pored izvora u pećini. Hrabra djevojka se i odvažila da radi 

zadatak, sama otišla do udaljene pećine, zahvatila vodu iz izvora i kada 

je kao dokaz zabadala vreteno pored izvora, isto je probola kroz skute 

duge haljine i pri pokušaju da ustane osjetila je da je “nešto” vuče u 

izvor , te je od silnog straha na licu mjesta i umrla. 

Djevojka je neposredno uz izvor i sahranjena , a nedugo zatim njen 

mezar se i okamenio. 
 

Jedna od bosanskohercegovačkih 

najinteresantnijih pećina nalazi se 

na području općine Kladanj u 

naselju Brateljevići. Ulaz u pećinu 

je oko 30 metara visoko iznad 

desne obale rječice Bukovice 

pritoke Drinjače. Pored imena 

Pećina u Brateljevićima u narodu 

je udomaćen i naširoko prihvaćen 

naziv “Djevojačka pećina” a sve 

zbog legende o djevojci. 

Trebević јe planina u 

јugoistočnom dijelu Bosne i 

Hercegovine. Nalazi se 

јugoistočno od Sarajeva, visok 

јe 1627 metara i nadovezuјe se 

na planinu Jahorinu. 

Zbog idealne konfiguraciјe 

terena ovdje јe izgrađena 

kombinovana staza za bob i 

sankanje, i tu su održana 

takmičenja u ovim disciplinama 

za vrijeme 14. Zimskih 

olimpiјskih igara 1984. 

Učenici su vršnjake počastili 

tortom Trebević, na kojoj je bila 

fotografija ove prelijepe planine 

Hram rođenja Sv. Jovana Preteče je najstariji 

parohijski hram u Srpskoj pravoslavnoj eparhiji 

zvorničko-tuzlanskoj. Podignut je na temeljima 

starog hrama 1817. godine. Hram je pod zaštitom 

države sa vrijednim pokretnim ikonama, starim 

knjigama hrisovuljama i zastavom Srpskog 

zanatskog društva. 

Etno Selo "STANIŠIĆI" je selo sa dvadesetak autentičnih drvenih 
kuća, mljekarom, vodenicom, kovačnicom, ambarom za žito, starim 

kućama i velikom gostinskom kućom, koji su prenijeti iz sela u 
opštini Vareš i sela sa planina Zvijezde i Romanije, iz susjednih 

opština. 

Predstavnici Srednje ekonomske škole Brčko su bili spriječeni da 

dođu na Susret sa vršnjacima i prikažu svoje viđenje planine 

Motajica, ali su zato putem e-maila dostavili interesantan materijal. 

Dio materijala je prikazan u nastavku. 

Pitoma i sva obrasla u zelenilo, Motajica 

se nadvila nad korito rijeke Save kao da 

je želi prekoračiti i produžiti ka ravnoj 

Slavoniji da joj razbije monotoniju i 

dosadu. Između rijeke i planine nekako 

se ugurala krivudava asfaltna cesta 

zvučnog imena Sjeverna bosanska 

magistrala, koja spaja banjalučku 

kotlinu i plodno Lijevče polje sa 

Posavinom i Semberijom. Tri opštine: 

Srbac, Prnjavor i Derventa, opkolile su i 

naslonile se na Motajicu da se ukrase 

njenom ljepotom i počaste njenom 

ljepotom i počaste darovima koje ova 
zelen-planina nesebično pruža. 



7/2/2014 

FEDERALNO 
MINISTARSTVO 

OKOLIŠA I TURIZMA 

 

TURIZAM U BIH VIĐEN OČIMA MLADIH 

Kao dio istraživanja koje su 

srednjoškolci implementirali u svojim 

gradovima i mjestima bile su i posjete 

turističkim zajednicama, koje su 

debatantima dale promotivni materijal 

za distribuciju vršnjacima . Ovo je bila 

jedinstvena prilika za turističke 

zajednice širom BiH da se promoviraju 

na jednom mjestu na kojem su prisutni 

mladi ljudi iz cijele BiH. Srednjoškolci 

su ponudili vršnjacima i zvanični 

materijal njihovih turističkih zajednica. 

Koje su promotivne materijale 

obezbijedile, pogledajmo u nastavku… 

KLADANJ – turistička zajednica ove Općine je 

pozvala sve učesnike Događaja da posjete 

Djevojačku pećinu, za koju su vezane brojne 

legende i narodna predanja. 

KOZARA – turistička zajednica poziva u nedirnutu prirodu, 

zajedničko istraživanje i kušanje brojnih kozaračkih 

specijaliteta 

PRIJEDOR – tamo ste pozvani ukoliko volite: razgledati lijep grad, ručni rad… 

…družiti se sa dobrim ljudima, upoznavati pitome gradove i noću… 

…boraviti u udobnim hotelima, imati toplu tradicionalno izrađenu odjeću… 

…posjetiti lovišta i sami sebi pripremiti ručak u toplom džemperu koji ste 

svojeručno  

istkali. 

SARAJEVO  
– ovdje obavezno dođite  

ukoliko na jednom mjestu želite vidjeti 
stjecište različitih kultura  

na vrlo malom ali tolerantnom  
prostoru koji rado prihvaća drugog i 

drugačijeg 

1. Koje mjesto u Sarajevu je poznato po tome što se na kratkoj udaljenosti 

nalazi pravoslavna crkva, katolička crkva, džamija i sinagoga?  

2. Za koju građevinu se kaže da je najreprezentativniji primjer otomanske 

kreativnosti i dalmatinskog zidarstva na Zapadnom Balkanu? Pomoć: Od 

2005. godine nalazi se na listi UNESCO-vih zaštićenih spomenika kulture 

3. Jedna od dvije preostale prašume u Evropi nalazi se u BiH, a zove se ______ i 

tu se nalazi Nacionalni park ______ 

4. Šestero tinejdžera igralo se 1981. u ovom mjestu _____ kada im se ukazala 

_____ 

5. Poznato kao najmističnije mjesto u BiH, izgrađeno u 16. st. za potrebe 

derviškog reda, a izgrađeno na vrelu rijeke ? 

6. Najpoznatije olimpijske planine u BiH su: _____ 

7. Za vrijeme Zimskih olimpijskih igara u Sarajevu, u nekoliko navrata je 

bogatim turistima u šali prodavana? 

8. Ovaj grad poznat je kao rodno mjesto pisca Ive Andrića? 

9. Najstariji pisani dokument pronađen u BiH zove se _____, a izložen je u 

najstarijem muzeju u BiH, koji je 1884. osnovan u  _____. 

10. U blizini Trebinja nalazi se pravoslavni manastir iz XIV st. koji se zove _____ 

11. Posljednje sjedište srednjovjekovnih bosanskih kraljeva zove se _____ i tu se 

nalaze 3 značajne građevine _____ 

12. Osim po zasjedanju AVNOJ-a 1943. godine, ovaj grad je poznat i po 

vodopadu? 

13. Koji su to kraljevski bosanski gradovi? _____ 

14. Kastel u Banjaluci izgradili su još _____ 

15. A za ovu građevinu vezuje se i romantična priča o _____ , čiji grob je također 

jedna od znamenitosti Banjaluke. 

16. Pred najezdom Turaka, Ugarsko-hrvatski kralj Matija Korvin sa lokalnim 

plemstvom je utvrdio ovaj grad, koji je i danas poznat po svom orijentalnom 

stilu izgradnje _____ . 

17. Radimlja kod Stoca je _____ .  

18. U Brčkom su poznati tradicionalni turniri u malom fudbalu: _____ ali i po 

kajak-kanu takmičenju pod nazivom _____  

19. Na brezanskom području nalazi se arheološki lokalitet _____ koji je 

proglašen Nacionalnim spomenikom. 

20.Ova manifestacija svake godine privuče najveći broj posjetilaca u Sarajevo? 

_____.  

21.U dolini Vrbasa nalaze se sljedeća srednjevjekovna utvrđenja: _____ . 

22. Muzički festival _____  održava se svake godine u _____  

23. U duhu starih parobroda napravljena je još jedna turistička atrakcija, koja 

svoje putnike provodi kroz kanjone, ušća i tradicionalna mjesta _____ . 

24. Novakova pećina na Romaniji dobila je ime po starom narodnom junaku _____   

koji je sahranjen na _____  

25. Za ovu pećinu pokrenut je proces nominacije za upis na Listu svjetske baštine 

UNESCO-a (Vjetrenica). 

26. Kozara je poznata po svom _____ festivalu. 

27. U blizini Čapljine nalazi se prirodni ptičiji rezervat _____ . 

28. Pored srednjovjekovne prošlosti, Visoko je poznato i po _____ . 

29. Preko 400 stećaka je pronađeno u okolini ovog bh. grada _____ , a Djevojačka 

planina koja se nalazi u blizini je mjesto hodočašća sljedbenika _____ . 

30. Po legendi, ovaj poznati franjevac je dočekao Mehmeda II el-Fatiha Osvajača i 

od njega dobio Adhnamu – ukaz bosanskim franjevcima i svom kršćanskom 

narodu o slobodi vjeroispovijesti _____ . 

31. Ova poznata ćuprija izgrađena je 1682. godine, a srušena 1945. godine pri 

povlačenju njemačke vojske. Obnovljena je 2009. godine a nalazi se u _____  i 

zove _____  

32. Poznati muzej „Bitka za ranjenike na Neretvi“ nalazi se u gradu _____. 

33. Od 2004. godine, Visoko je upisano u Guinessovu knjigu rekorda po tome što 

ima najveću _____  na svijetu.  

34. Ovaj fenomen, osim Kostarike i Meksika, nalazi se i u Zavidovićima _____. 

35.U 2013. godini najatraktivnijom turističkom atrakcijom proglašeno je _____ u 

Tuzli.  

36. Poznata Atik džamija, sagrađena je početkom osmanske uprave i vrijedi za 

jedini sačuvani objekt iz osmanskog carstva u BiH nalazi se na području _____ 

37. Gradina, kula _____ sagrađena 1821. godine nalazi se u _____. 

38. Četrnaest kilometara udaljen od grada Zenice, nalazi se stari grad _____  

39. Poznati sefardski rukopis nastao u Španiji u XIV st. čuva se u Zemaljskom 

muzeju u Sarajevu, a zove se _____ . 

40.BiH je poznata po svom karakterističnom obliku na karti, a to je oblik _____. 

1. (Baščaršija) 

2. (Stari most) 

3. (Perućica) i  (Sutjeska) 

4. (Međugorje) i (Gospa) 

5. (Tekija na Buni) 

6. (Jahorina, Bjelašnica, Igman, 

Treskavica i Trebević) 

7. (Vijećnica) 

8. (Travnik) 

9. (Humačka ploča) i (Ljubuški) 

10. (Tvrdoš). 

11. (Kraljeva Sutjeska) i 

(srednjevjekovna tvrđava, 

franjevački samostan i jedna od 

najstarijih džamija). 

12. (Jajce). 

13. (Čajengrad  –Visoko, Vranduk- 

Zenica, Bobovac – Vareš, Kraljeva 

Sutjeska – Kakanj, Maglaj, Tešanj, 

Fojnica, Travnik, Prusac, Jajce). 

14. (Rimljani). 

15. (Safikadi)  

16. (Počitelj) 

17. (najpoznatiji lokalitet stećaka u 

Hercegovini) 

18. (Ramazanski i Vidovdanski) i 

(Savska regata) 

19. (Bazilika)  

20. (SFF) 

21. (Greben, Bočac, Zvečaj)  

22. (Demofest) i (Banja Luka) 

23. (Vodeni Ćiro). 

24. (Starina Novak) i (Pale). 

25. (Vjetrenica) 

26. (etno) 

27. (Hutovo blato) 

28. (Bosanskoj dolini piramida) 

29. (Kladanj) i  (Crkva bosanska)  

30. (fra Anđeo Zvizdović). 

31. (Konjic) i (Kamena ćuprija). 

32. (Jablanica) 

33. (džezva)  

34. (kamene kugle) 

35. (Panonsko jezero)  

36. (Kalesija). 

37. (Husein-bega Gradaščevića) i 

(Gradačac) 

38. (Vranduk)  

39. (Sarajevska Hagada) 

40. (srce) 



7/2/2014 

FEDERALNO 
MINISTARSTVO 

OKOLIŠA I TURIZMA 

 

TURIZAM U BIH VIĐEN OČIMA MLADIH 

O  
 

B 
O 
S 
N 
I 
 
I 
 

H 
E 
R 
C 
E 
G 
O 
V 
I 
N 
I 



7/2/2014 

FEDERALNO 
MINISTARSTVO 

OKOLIŠA I TURIZMA 

 

TURIZAM U BIH VIĐEN OČIMA MLADIH 

O  
 

B 
O 
S 
N 
I 
 
I 
 

H 
E 
R 
C 
E 
G 
O 
V 
I 
N 
I 



7/2/2014 

FEDERALNO 
MINISTARSTVO 

OKOLIŠA I TURIZMA 

 

TURIZAM U BIH VIĐEN OČIMA MLADIH  

 

ZAKLJUČAK 

 

Evo stigli smo do kraja promotivnog 

materijala kreativnih aktivnosti mladih ljudi 

koji su po prvi put imali priliku prikazati 

turističke atrakcije BiH iz svog ugla. Ova 

vrsta promocije je jedinstvena jer nudi 

unikatan pogled tinejdžera na zemlju bogatu 

poviješću, kulturom i tradicijom. 
 

Poseban značaj ovom Projektu daje 

činjenica da su prezentacijama razbijene 

međuentitetske barijere, jer su srednjoškolci 

prezentirali ljepote BiH iz entiteta u kojem ne 

žive. Kada mlad čovjek upozna svoju 

domovinu, i širom otvorenih očiju pogleda 

svaki njen kutak, onda nitko ne treba da 

brine tko i kako će najbolje predstavljati 

svoju zemlju i njene ljepote.  

Ako i vi želite predstaviti svoje lokalne 
zajednice odgovorite na sljedeća 

pitanja: 
 

• O mojoj lokalnoj zajednici/gradu je važno znati… 
 
 
 

• Kada dođete u posjetu obavezno morate vidjeti… 
 
 

• Ova turistička atrakcija je posebna po… 
 
 
 

• A ne smijete u obilasku preskočiti… 
 
 

• Zato što… 
 
 
 

• Moji stanovnici su gurmani, i rado jedu… 
 
 

• A omiljeno piće je… 

• Slobodno vrijeme mladi rado provode u/na/kod… 

 
 

• Kažu da je tamo najljepše jer… 
 
 

• Nešto malo stariji svoje slobodni vrijeme provode u/na/kod… 
 
 

• Zato što… 
 
 

• Mogu se pohvaliti i slavnom osobom… 
 
 

• Posebni savjeti za turiste… 
 
 

• Kako prepoznati moje stanovnike… 
 
 

• Suvenir koji ne smijete zaboraviti na odlasku… 
 
 

• Jedinstvenim me čini… 

BILJEŠKE 

________________________________
________________________________
________________________________

________________________________
________________________________

